
“1988-1992 թվականներին Ադրբեջանի Հանրապետությունից բռնագաղթած և

Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին” ՀՀ կառավարության որոշման նախագծի ընդունման անհրաժեշտության վերաբերյալ

“1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու  մասին” ՀՀ կառավարության որոշման նախագծի ընդունման նպատակը Երևան քաղաքի Շիրակի 2ա հասցեում գտնվող թիվ 7 հանրակացարանային մասնաշենքի հ. 307 և հ. 206 բնակարաններում բնակվող փախստականներ Նաիրա Բեգլարյանի և Աննա Օսիպովայի բնակարանային, սոցիալ-տնտեսական, ինչպես նաև իրավական երաշխիքների ապահովման անհրաժեշտությունն է:

Հիմք ընդունելով Հայաստանի Հանրապետության “1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին” օրենքը, “Բաժնետիրական ընկերությունների մասին” Հայաստանի Հանրապետության օրենքի 36-րդ հոդվածը և Հայաստանի Հանրապետության կառավարության 2001թ. մայիսի 14-ի “1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց պետական, բյուջետային հիմնարկների տնօրինության տակ գտնվող հանրակացարանային բնակելի տարածքների սեփականաշնորհման կարգը հաստատելու մասին” N404 որոշումը, ինչպես նաև ՀՀ տարածքային կառավարման նախարարության ենթակայության “Հանրակացարաններ” ՓԲԸ-ի կողմից ներկայացված ՀՀ քաղաքացիություն ստացած` Երևան քաղաքի Շիրակի 2ա հասցեում գտնվող հանրակացարանային կացարաններում երկար տարիներ բնակվող փախստական ընտանիքների դիմումները` իրենց կողմից զբաղեցված բնակելի տարածքների նկատմամբ սեփականության իրավունք ստանալու միջնորդությունը` ՀՀ կառավարությանն առընթեր պետական գույքի կառավարման վարչության կողմից մշակվել և ներկայացվում է ՀՀ կառավարության որոշման նախագիծը:


Համաձայն ՀՀ տարածքային կառավարման նախարարության “Հանրակացարաններ” ՓԲԸ-ի գործադիր տնօրենի 08.07.10թ. թիվ 110 և 20.07.10թ. թիվ 116 գրությունների Երևան քաղաքի Շիրակի 2ա հասցեում գտնվող թիվ 7 հանրակացարանային մասնաշենքից սեփականաշնորհմանը ենթակա զբաղեցրած տարածքի հաշվեկշռային արժեքը կազմում է  114718 դրամ, զբաղեցրած մակերեսը` 34,8 քառ. մետր:

Երևան քաղաքի Շիրակի 2ա թիվ 7 հանրակացարանի N 307 սենյակում բնակվում են.

Նաիրա Ղարիբի Բեգլարյանը և Վիկտորիա Ղազարի Բեգլարյանը 1989 թվականից /2 անձ/:

Երևան քաղաքի Շիրակի 2ա թիվ 7 հանրակացարանի N206 սենյակում բնակվում է.

Աննա Իսահակի Օսիպովան 1990 թվականից /1 անձ/:


“Հանրակացարաններ” փակ բաժնետիրական ընկերության կանոնադրական կապիտալը կազմում է 372741800 դրամ, իսկ մասնաշենքի հաշվեկշռային արժեքը`16599994 դրամ: “Հանրակացարաններ” ՓԲԸ-ի տնօրեն Հ. Սեդրակյանը վերոնշյալ գրություններով հայտնել է նաև, որ հավելվածով ներկայացվող բնակարանների սեփականաշնորհումը չի խաթարի ընկերության գործունեությանը:

ՀՀ ԿԱ պետական գույքի կառավարման վարչության պետ 

Կարինե Կիրակոսյան
